
Fyrrverandi fakfelagsstríðskvinn­
an, Ingeborg Vinther, sum stjórnaði 
Føroya Arbeiðarafelag í samfull 31 
ár, finst í blaðnum í dag hvassliga at 
fakfeløgunum, sum hon heldur vera 
alt ov friðarlig � og sum als ikki geva 
politiska valdinum mótspæl.

Hon undrast á, at fakfeløgini ikki 
gera uppreistur, nú samgongan er 
við at knúsa vælferðarsamfelagið 
sundur. 

Vit hava ferð eftir ferð á hesum 
stað spurt, hvar fakfeløgini eru. 
Jørgen Niclasen, sum frammanund­
an hevur frítt spæl í samgonguni og 
í løgtinginum tykist eisini hava frítt 
spæl frá fakfeløgunum. Hóast tey 
hóttu við at seta hart ímóti hørð­
um í sambandi við flatskattin og 

skattingina av pensjónum, megnaðu 
tey ikki so mikið sum at møta upp í 
løgtinginum, tá avgerðin varð tikin 
beint fyri jól. Tað vóru bara umboð 
fyri Havnar Arbeiðsmannafelag, sum 
høvdu bindindi til at sita í tinginum 
og fylgja orðaskiftinum á tamb og 
atkvøðugreiðsluni, sum var aftaná. 
Hini fólkini – fakfelagsfólk og fólk úr 
politisku ungmannafeløgunum hjá 
Javnaðarflokkinum og Tjóðveldinum 
– sum høvdu hugnað sær við nógum 
gangi uttan fyri løgtingið, vóru langt 
síðani farin til hús.

Tað sum er so ófrættakent við 
hesum er, at hetta júst er ímyndin 
av fakfeløgunum í dag. Vit spyrja tí, 
um tey ikki orka ella um tey ikki tíma 
at geva Jørgen Niclasen mótspæl – 

men kunnu bara staðfesta, at hann 
tí hevur frítt spæl.

Vit hava fyrr havt víðgongdar 
fólkaflokspolitikarar á tingi. Ein var 
ímyndin av høgraveinginum í Fólka­
flokkinum, stavnamaðurin nevnd­
ur, og mangan hava fólk ógvast við 
hansara besøgnu og mangan manna­
hatsku útsagnir. Munurin á Jørgeni 
Niclasen og honum er tó, at hjá stavn­
amanninum sat tað bara oman fyri 
hálsvølin. Hann var ein politiskur 
undirhaldari, sum ongantíð hevði 
politisk álitisstørv. Men hjá Jørgeni 
Niclasen sæst politikkurin aftur í 
gerðum, sum hann fær framt, tí hann 
hevur politiska valdið í sínu hulu 
hond – og við stuðulsmonnum sum 
løgmanni, Jenisi av Rana og frá Kára 

Post fær hann framt sínar politisku 
nýskipanir.

Men harfyri nýtast fakfeløgini 
ikki at falla í fátt � um tey altso ikki 
taka undir við politikkinum hjá Jørg­
en Niclasen og samgongu hansara.

Gamla stríðskvinnan í Vági er ikki 
í iva:

– Eg haldi, at tey skuldu gjørt 
bart. Tað kunnu tey gera við at fara 
í aðalverkfall til samgongan hevur 
lagt frá sær, ella í minsta lagi til hon 
sleppur øllum tiltøkum, sum avmon­
tera vælferðarsamfelagið.

Ingeborg Vinther sigur eisini, at 
var hon virkin fakfelagsfólk í dag, 
hevði hon lagt alla orku í at fingið øll 
fakfeløgini við upp á eitt aðalverk­
fall. Vit bíða spent at vita, hvussu 
leikur fer...

Ingeborg mælir fakfeløgum 
at fara í aðalverkfall

Annika Olsen, sum tapti stíð­
ið um valdið í Fólkaflokk­
inum til tann nú so sterka 
leiðaran Jørgen Niclasen, 
hevur fingið sær tann vana 
altíð at koma aftaná og siga, 
at hon kortini ikki er so ring 
sum hini.

Hetta sóu vit undir verk­
fallinum, tá hon stakk Jørg­
en Niclasen í rygging við at 
vísa pedagogunum samhuga 
– og við at siga alment, at tey 
sjálvandi áttu at fáa virðing 
og lønarhækking.

Vit sóu tað aftur við koyr­
ipengunum hjá politikaru­
num. Eftir at hennara egna 
samgonga hevði felt upp­
skotið um at taka tær upp til 
13.500 skattafríu krónurnar 
í koyripengum frá lands­
stýrisfólki, kom hon við eini 
fráboðan um, at politikarar 
sjálvandi ikki skulu skattast 
øðrvísi enn onnur fólk.

Og nú um vikuskiftið sig­
ur hon, at »tað verður ikki 
við henni sum landsstýris­
kvinnu«, at pen­
sjónirnar verða 
lækkaðar, nú 
Sambandsflokkurin 
ikki letst vilja hækka 
pensjónsaldurin so 
brádliga, sum Fólka­
flokkurin.

Tú tyktist so skilagóð, 

Annika. Men tað virkar 
nóg so óbúgvið alt­
íð at koma aftaná 
og siga, at tú ikki 
meinar tað so illa 
kortini. 

Tú ert ein partur 
av samgonuni hjá 
Jørgen Niclasen – og 
tú fremur hansara 
politikk. Hevði tú 
verið øðrvísi, so hevði 
tú helst verið í onkrum 
øðrum flokki...

Sum ketta úr høvdatrog...

Stríðskvinna hartar fakfeløg

Fyrrverandi løgtingsmað­
urin hjá Tjóðveldinum, Tór­
bjørn Jacobsen, biður floks­
felagar sínar lata vera við at 
bróta inn í heilagu suverenu 
rúminum hjá fólkinum – í 
kirkjum og samkomum.

Í tíðargrein her í blað­
num fríggjadagin sigur 
hann soleiðis:

»Eitt annað mál, sum 
rættiliga hevur kámað fyri 
politisku sólini hjá mong­
um, er høvuðstemaið á 
Flokstinginum hjá mínum 
egna flokki. Broytingin av 
hjúnabandslógini, soleiðis, 
at tað politiska valdið skal 
trýsta rættin hjá teimum 
samkyndu inn um sakralu 
grindirnar at vígast – á 
sama hátt sum tey hetero­

sexuellu. 
– Nú eri eg ein av teim­

um, sum halda, at tey sam­
kyndu skulu eiga øll tey 
somu borgarligu rættindi 
sum øll onnur, men at ein 
flokkur, sum so dúgliga 
hevur vart fyri, at átrún­
aðarlig áhugamál sleppa 
fram at ávirkan í politisku 
skipanini, tvíhildið um 
tann greiða, treytaleysa og 
klokkuklára skilnaðinum, 
nú hvessir svørðið hinvegin, 
og brýtur inn í heilagu su­
verenu rúmini hjá fólkinum, 
tað er ovboðið. Vælsignaði 
veri tit, haldið fingrarnar 
burtur frá kirkjum og sam­
komum, – at stjórna sínum 
egnu innanhýsis viðurskift­
um.«

Fingrarnar burtur 
frá kirkjunum

Samleiki 
og gastro­
nomi
Johan Mortensen
Tíðargrein á síðu 25

Dalton 
bandin og 
bókhaldar­
arnir
Gunnvør Balle
kjak á síðu 23

